
პერსონალურ მონაცემთა დაცვის 

პოლიტიკა 

როგორ ხდება თქვენი პერსონალური მონაცემების დამუშავება და გამოყენება სს 

„საბროკერო კომპანია კაუკასუს კაპიტალ ჯგუფის" მიერ 

 

წინამდებარე  დოკუმენტი განსაზღვრავს სს „საბროკერო კომპანია კაუკასუს კაპიტალ 

ჯგუფში" (ს/ნ 205116943, რეგისტრირებული მისამართი: თბილისი, ი. ჭავჭავაძის გამზ.  #74ა; 

საკონტაქტო ინფორმაცია: ტელ: 0322 23 19 00; ელ. ფოსტა: info@capital.ge) (შემდგომში 

„კომპანია“ ან „ჩვენ“) არსებულ პერსონალური მონაცემების დაცვის პოლიტიკას. 

პერსონალური მონაცემები წარმოადგენს ინფორმაციას, რომელსაც კომპანია მოიპოვებს 

ნებისმიერი ფიზიკური თუ იურიდიული პირისგან (შემდგომში „მომხმარებელი“ ან „თქვენ“) 

ჩვენს ვებ-გვერდზე მათი  სტუმრობისას ან ჩვენ მიერ მათთვის მომსახურების გაწევისას 

(საბროკერო ანგარიშის გახსნისას). 

როგორ ვიყენებთ თქვენს პერსონალურ მონაცემებს 

ეს მონაცემები საქართველოს კანონმდებლობის შესაბამისად, შემდგომში გამოიყენება 

თქვენთვის მომსახურების გასაწევად (თქვენთან შესაბამისი სახელშეკრულებო 

ურთიერთობის დამყარების შემდგომ) ან/და პირდაპირი მარკეტინგის მიზნებისთვის. 

პოლიტიკის მიზანია, მოგაწოდოთ ინფორმაცია პერსონალურ მონაცემთა დამუშავებისას 

ჩვენი მუშაობის პრინციპებისა და თქვენი სამართლებრივი დაცვის მექანიზმებთან 

დაკავშირებით. 

პერსონალურ მონაცემთა კონფიდენციალობის დაცვის დაპირება 

ჩვენ გპირდებით, რომ: 

   ● ვიზრუნებთ თქვენი პერსონალური მონაცემების უსაფრთხოებასა და დაცვაზე; 

   ● არ გამოვიყენებთ თქვენს მონაცემებს არამართლზომიერად; 

   ● თქვენი მოთხოვნისთანავე, მაგრამ არაუგვიანეს მოთხოვნიდან 10 დღის ვადაში 

მოგაწვდით სრულ და ამომწურავ ინფორმაციას თქვენი პერსონალური მონაცემების 

დამუშავებასთან დაკავშირებით. 

როგორ გიცავთ კანონი 

პერსონალურ მონაცემთა კონფიდენციალობის დაცვის ჩვენ დაპირებასთან ერთად, 

აღნიშნულ მონაცემებს იცავს „პერსონალურ მონაცემთა დაცვის შესახებ“ საქართველოს 

კანონი. 

კანონმდებლობის თანახმად, თქვენ უფლება გაქვთ, მოგვთხოვოთ ინფორმაცია თქვენი 

მონაცემების დამუშავების თაობაზე. თქვენ გაქვთ უფლება მიიღოთ შემდეგი ინფორმაცია: 

   ● რომელი მონაცემები მუშავდება თქვენ შესახებ; 

   ● მონაცემთა დამუშავების მიზანი; 

   ● მონაცემთა დამუშავების სამართლებრივი საფუძველი; 

   ● რა გზით შეგროვდა თქვენი მონაცემები; 

   ● ვის გადაეცა თქვენი მონაცემები; 

   ● მონაცემთა გაცემის საფუძველი და მიზანი. 

 

კანონმდებლობის შესაბამისად, თქვენ გაქვთ უფლება მოითხოვოთ ჩვენთან შენახული 

თქვენი პერსონალური მონაცემების:   

• ასლის მოწოდება (ამასთან, თქვენთვის აღნიშნული ინფორმაციის მოწოდების 

ვალდებულება კომპანიას წარმოეშობა თქვენი მოთხოვნის შემთხვევაში); 

• გასწორება, განახლება, შევსება, თუ ისინი არასრულია, არაზუსტია, ან/და არ არის 

განახლებული; 

• წაშლა ან განადგურება თუ მათი შეგროვება და დამუშავება განხორციელდა 

კანონის საწინააღმდეგოდ.  

ამასთან, გასათვალისწინებელია, რომ ჩვენ ვმოქმედებთ კანონმდებლობის შესაბამისად, 

რამაც შესაძლოა ხელი შეგვიშალოს დაუყოვნებლივ წავშალოთ თქვენი პერსონალური 

მონაცემები. ჩვენ მიერ მათი შენახვის ვალდებულება შესაძლოა გამომდინარეობდეს 

თქვენთვის მომსახურების გაწევის ხელშეკრულებიდან, საგადასახადო კანონმდებლობის, 

ფულის გათეთრებისა და ტერორიზმის დაფინანსების აღკვეთის, მომხმარებელთა 

უფლებების დაცვისა და სხვა რელევანტური კანონმდებლობიდან. 

. პერსონალური მონაცემების გამოყენების უფლება გვაქვს იმ შემთხვევაში, როცა 

ამისათვის გაგვაჩნია თქვენი თანხმობა, კონკრეტული სახელშეკრულებო ან/და 

კანონისმიერი საფუძველი. 

 კომპანიას აქვს თქვენი ინფორმაციის დამუშავების კანონისმიერი საფუძველი. თქვენი 

პერსონალური მონაცემები მუშავდება კონკრეტული მიზნით, რაც გულისხმობს ბიზნესთან 

დაკავშირებულ ან/და კომერციული მიზნის არსებობას. მნიშვნელოვანია, რომ მოცემულ 

შემთხვევაშიც, კომპანიის მიერ ინფორმაციის დამუშავება არ არის მიმართული თქვენი 

ინტერესების საწინააღმდეგოდ. 

ვებ-გვერდზე არსებული აქტივობები 

თქვენ მიერ ჩვენი ვებ-გვერდის მეშვეობით რომელიმე აქტივობაში ჩართვისას, ჩვენ 

შეიძლება გთხოვოთ თქვენ შესახებ გარკვეული პერსონალური მონაცემების წარმოდგენა. 

ასეთ აქტივობებს მიეკუთვნება: 

   ● მომხმარებლის პროფილის (ანგარიშის) შექმნა; 

   ● ჩვენთან ან ჩვენს პარტნიორებთან პროდუქტის ან მომსახურების შეკვეთა; 

   ● ინფორმაციის მოწოდება და მიღება; 

   ● ჩვენ ან ჩვენი პარტნიორების მიერ დაფინანსებულ კონკურსებში, გამოკითხვებში 

მონაწილეობა; 

   ● კომენტარის განთავსება, ჩვენთვის ან ჩვენი პარტნიორებისათვის საკუთარი აზრის 



3 

 

გაზიარება; 

   ● ჩვენ მომსახურებაზე ინფორმაციის მოთხოვნა; 

   ● ჩვენთან დასაქმების მიზნით განცხადების გამოგზავნა; 

   ● ჩვენი ვებგვერდის მეშვეობით მესამე მხარეთა მიერ წარმოდგენილი სპეციალური 

შეთავაზებებისათვის დარეგისტრირება და სხვ. აქტივობები. 

შეგროვებული ინფორმაციის სახეობა და მისი გამოყენება 

ჩვენ ვაგროვებთ ჩვენი მომხმარებლების შესახებ შემდეგი სახის  პერსონალურ 

მონაცემებს: 

საიდენტიფიკაციო  ინფორმაცია 

საიდენტიფიკაციო ინფორმაცია არის ინფორმაცია, რომლის მეშვეობითაც ხდება 

კონკრეტული მომხმარებლის იდენტიფიკაცია. ვებ-გვერდზე არსებულ აქტივობებში ჩართვა 

თქვენთვის სავალდებულო არ არის. თუმცა, თუ თქვენ გადაწყვეტთ აღნიშნულ აქტივობებში 

ჩართვას, ჩვენ შეიძლება გთხოვოთ თქვენ შესახებ შემდეგი სახის პირადი (პერსონალური) 

ინფორმაციის წარმოდგენა: 

   ● თქვენი სახელი და გვარი; 

   ● ელექტრონული ფოსტის მისამართი; 

   ● ტელეფონის ნომერი; 

   ● პირადი ნომერი; 

   ● მისამართი; 

   ● სქესი; 

   ● დაბადების თარიღი; 

   ● სხვა დამატებითი ნებაყოფლობით შესავსები ინფორმაცია თქვენ შესახებ. 

 

„მზა ჩანაწერები“ (Cookies) 

ჩვენ ვიყენებთ Cookies-ს და ვაკვირდებით ჩვენს ვებგვერდზე მომხმარებლების ქცევას, 

რათა დავრწმუნდეთ, რომ გთავაზობთ საუკეთესო გამოცდილებას ჩვენს ვებგვერდზე 

ყოფნისას და შევძლოთ მუდმივად გავაუმჯობესოთ მომსახურების ხარისხი. 

ჩვენ ვებგვერდზე ვაგროვებთ ინფორმაციას Cookies-ების გამოყენებით, მომხმარებლების 

ვებგვერდზე ნავიგაციისა და ქცევის შესახებ, კერძოდ: 

   ● IP მისამართი, მოწყობილობის ტიპი, ოპერაციული სისტემა, ეკრანის რეზოლუცია, 

ბრაუზერი (ტიპი და სხვა ტექნიკური მახასიათებლები) საიდანაც ხდება ვებგვერდზე 

შემოსვლა; 

   ● ჩვენს ვებგვერდზე გახსნილი გვერდების, სესიის ხანგრძლივობისა და სესიის 

სხვადასხვა პარამეტრების შესახებ; 

   ● ინფორმაცია იმ ქმედებების შესახებ, რომელიც ჩვენ ვებგვერდზე მოხდა: ფორმების 

შევსება, ვებგვერდის ინტერაქციული ელემენტების გამოყენება და ა.შ. 

   ● ვებგვერდზე ველების შევსების პროცესი, დრო და ფორმა. 

 

ვებგვერდის გამოყენების დაწყებამდე, თქვენ გაქვთ საშუალება დაეთანხმოთ Cookies და 

მომხმარებელთა ქცევაზე დაკვირვების შესახებ შეტყობინებას „თანხმობა“ ღილაკზე 

დაჭერით. იმ შემთხვევაში, თუ არ დაეთანხმებით Cookies პოლიტიკას, თუმცა გააგრძელებთ 

ვებგვერდის გამოყენებას აღნიშნული ქმედება მაინც ჩაითვლება თქვენს თანხმობად 

ზემოაღნიშნულ პოლიტიკაზე. 

თუ გსურთ შეზღუდოთ Cookies ფაილები ან დაბლოკოთ ისინი ჩვენს ვებგვერდზე, ამის 

განხორციელება შეგიძლიათ თქვენი ბრაუზერის პარამეტრების შეცვლით. ამასთან, 

გთხოვთ გაითვალისწინოთ რომ ჩვენ მიერ შემოთავაზებული ზოგიერთი სერვისი არ 

იფუნქციონირებს თუ დაბლოკავთ ან წაშლით Cookies-ს ფაილებს. რამაც შესაძლოა 

გამოიწვიოს ჩვენი სერვისის მიღების შეუძლებლობა. 

დეტალური ინფორმაცია Cookies ფაილებზე იხილეთ აქ 

გადაწყვეტილების ავტომატიზებული მიღება და პროფაილინგი 

ავტომატური გადაწყვეტილების მისაღებად, მათ შორის პროფაილინგისთვის ჩვენ ზოგჯერ 

ვიყენებთ პერსონალურ მონაცემებს, რომლებიც გვაქვს, ან გვაქვს უფლება შევაგროვოთ 

სხვა სუბიექტებისგან კანონმდებლობის, თქვენთან არსებული ხელშეკრულების, ან თქვენ 

მიერ გაცემული თანხმობის საფუძველზე. აღნიშნული გვეხმარება დავრწმუნდეთ იმაში, 

რომ ჩვენი გადაწყვეტილებები არის სწრაფი, სამართლიანი და ეფექტური. 

ავტომატიზებულმა გადაწყვეტილებებმა შესაძლოა გავლენა იქონიოს ჩვენ მიერ ახლა ან 

მომავალში შემოთავაზებულ/შემოსათავაზებელ პროდუქტებზე და სერვისზე. თუ არ 

არსებობს ზემოაღნიშნული საფუძველი (საკანონმდებლო, სახელშეკრულებო, თანხმობა), 

თქვენ უფლებამოსილი ხართ არ დაექვემდებაროთ ისეთ გადაწყვეტილებებს, რომლებიც 

დაფუძნებულია მხოლოდ ავტომატიზებულ დამუშავებაზე, მათ შორის პროფაილინგზე, 

რომელიც თქვენზე ახდენს მნიშვნელოვანი სახის იურიდიული, ფინანსური ან სხვა სახის 

გავლენას. 

ჩვენ ვიღებთ შემდეგი სახის ავტომატურ გადაწყვეტილებებს: 

   ● ფასი / მომსახურების ღირებულება / საკომისიო 

ჩვენ შეგვიძლია მივიღოთ ზოგიერთ პროდუქტზე და სერვისის ფასზე გადაწყვეტილება 

ჩვენთვის ხელმისაწვდომი ინფორმაციის საფუძველზე. 

   ● პროდუქტებისა და სერვისების მომხმარებელთა საჭიროებებზე მორგება 

ჩვენ მომხმარებლებს ვყოფთ შესაბამისი ჯგუფებად, რომელთაც ვუწოდებთ 

მომხმარებელთა სეგმენტებს. ჩვენ აღნიშნულ ჯგუფებს ვიყენებთ ჩვენი 

მომხმარებლების საჭიროებების შესასწავლად და შედეგად ვიღებთ 

გადაწყვეტილებებს, რომლებიც თქვენთვის სასარგებლო და ხელსაყრელი იქნება. 

აღნიშნული გვეხმარება მომხმარებლის სხვადასხვა სეგმენტისთვის პროდუქტებისა 

და სერვისების შექმნასა და მათთან ურთიერთობის მართვაში. 

   ● თაღლითობის გამოვლენა 

ჩვენ ვიყენებთ თქვენს პერსონალურ ინფორმაციას, რათა გადავწყვიტოთ, შეიძლება 

თუ არა თქვენი ანგარიშების/პროფილის გამოყენება თაღლითობის ან ფულის 

გათეთრებისთვის. ჩვენ შეიძლება აღმოვაჩინოთ, რომ თქვენი ანგარიში/პროფილი 

გამოიყენება არასწორად. თუ ჩვენ გამოვავლენთ თაღლითობის რისკს, ვიტოვებთ 

უფლებას შევაჩეროთ საეჭვო ანგარიშების/პროფილის ტრანზაქციები/ოპერაციები 

https://capital.ge/pdf/cookies_policy_ge.pdf

თქვენი უსაფრთხოებისთვის ან შევზღუდოთ/შევწყვიტოთ მათზე წვდომა/გავაუქმოთ 

შესაბამისი სერვისი. 

   ● სხვა 

კომპანიის სერვისების შეთავაზებისა და მიწოდების მიზნით. 

პერსონალური ინფორმაციის ჯგუფები 

ჩვენ თქვენს პერსონალურ ინფორმაციას ვაჯგუფებთ შემდეგნაირად: 

პერსონალური ინფორმაციის ტიპები აღწერილობა 

    სახელშეკრულებო 

დეტალური ინფორმაცია ჩვენ მიერ თქვენთვის 

მიწოდებული პროდუქტებისა და გაწეული 

მომსახურების შესახებ 

    ლოკაციური 

მონაცემები თქვენ ადგილსამყოფელთან 

დაკავშირებით, რომელიც შესაძლოა კომპანიამ 

მოიპოვოს თქვენი მობილური ტელეფონის 

დახმარებით, კომპიუტერის ინტერნეტში ჩართვის 

მისამართიდან ან იმ ობიექტის 

ადგილმდებარეობიდან, სადაც ახორციელებთ 

ოპერაციებს. 

    ქცევითი 
დეტალური ინფორმაცია იმის შესახებ, თუ როგორ 

იყენებთ ჩვენს პროდუქტებს და მომსახურებას. 

    ტექნიკური 
ინფორმაცია თქვენ მიერ გამოყენებული 

მოწყობილობებისა და ტექნოლოგიის შესახებ. 

    საკომუნიკაციო 

ინფორმაცია, რომელსაც კომპანია მოიპოვებს 

ელექტრონული წერილებისა ან/და  სხვა 

ნებისმიერი საკომუნიკაციო საშუალებით თქვენ 

შესახებ თქვენ მიერ კომპანიის ვებ-გვერდის 

მომსახურებასთან დაკავშირებით  თქვენსა და 

ჩვენ შორის, ასევე თქვენსა და ჩვენს 

პარტნიორ(ებ)ს შორის განხორციელებული 

კომუნიკაციისას. 

    დოკუმენტური მონაცემები 

სხვადასხვა ფორმატის დოკუმენტებსა და მათ 

ასლებში ასახული ინფორმაცია თქვენ შესახებ. 

ასეთ დოკუმენტებს მიეკუთვნება თქვენი პასპორტი 

და პირადობის დამადასტურებელი საბუთი. 

    დამატებითი ინფორმაცია KYC 

მიზნებისთვის 

საქმიანობა, შემოსავლის წყაროები, ოდენობა; 

ოჯახური მდგომარეობა, მიზანი და განზრახული 

ხასიათი, პოლიტიკურად აქტიური პირია თუ არა 

და ა.შ. 

რისთვის ვიყენებთ თქვენს პერსონალურ მონაცემებს და ჩვენი მიზანი: 

   ● თქვენთან ურთიერთობისთვის; 

   ● თქვენი მოთხოვნების დასაკმაყოფილებლად, თქვენთვის საინტერესო პროდუქტებისა 

და მომსახურების იდენტიფიცირებისა და ამ ინფორმაციის თქვენთვის მოწოდებისთვის; 

   ● იმის შესასწავლად, თუ როგორ იყენებენ მომხმარებლები ჩვენს პროდუქტებსა და 

მომსახურებას; 

   ● ჩვენს პროდუქტებსა და მომსახურებასთან დაკავშირებით რჩევებისა თუ 

რეკომენდაციების მისაღებად; 

   ● ჩვენი ვებ-გვერდის და მომსახურების განსავითარებლად/სამართავად და სტატისტიკის 

წარმოებისთვის; 

   ● ჩვენი მომსახურების მოსაწოდებლად; 

   ● ფინანსური დანაშაულის გამოსავლენად, პრევენციისა და ანგარიშგების 

საწარმოებლად; 

   ● ჩვენი და ჩვენი მომხმარებლების რისკების სამართავად; 

   ● ჩვენთვის რელევანტური კანონებისა და რეგულაციების შესასრულებლად; 

   ● საჩივრებზე რეაგირებისა და მოგვარების გზების მოსაძიებლად; 

   ● მინიჭებული უფლებებისა და ვალდებულებების განსახორციელებლად; 

   ● ვებგვერდის მომხმარებლების დაცვისა და თაღლითური ქმედებების პრევენციისთვის; 

   ● ფულის გათეთრების, ტერორიზმის დაფინანსებისა და სხვა დანაშაულებრივი 

ღონისძიებების თავიდან აცილების მიზნით; 

   ● ვებგვერდის და მისი კომპონენტების ადაპტირებისთვის მომხმარებლის საჭიროებების 

მიხედვით. 

 

ჩვენი მიზანი: 

   ● ახალი მომსახურების შეთავაზებისთვის მომხმარებელთა ფოკუს ჯგუფების 

განსაზღვრა; 

   ● ჩვენი კანონიერი მოვალეობების და სახელშეკრულებო ვალდებულებების ეფექტიანად 

შესრულება; 

   ● ჩვენთვის რელევანტურ რეგულაციებთან შესაბამისობის უზრუნველყოფა; 

   ● მომსახურების განვითარების მიზნით კვლევების ჩატარება. 

 

ჩვენი სამართლებრივი საფუძველი: 

   ● თქვენი თანხმობა; 

   ● სახელშეკრულებო ვალდებულებათა შესრულება; 

   ● ჩვენი კანონიერი ინტერესები; 

   ● ჩვენი კანონისმიერი ვალდებულებების შესრულება; 

   ● კანონმდებლობასთან და რეგულაციებთან შესაბამისობის უზრუნველყოფა. 

 

ჩვენ შეიძლება გავცეთ თქვენი ინფორმაცია თქვენი ან სხვების დაცვის მიზნით 

ჩვენ ვიტოვებთ უფლებას, გავცეთ თქვენი პერსონალური ინფორმაცია იმ შემთხვევებში, 

როდესაც ამას მოითხოვს კანონმდებლობა ან სამოქალაქო-სამართლებრივი, 

სისხლისსამართლებრივი თუ ადმინისტრაციული სახის საქმის წარმოების დროს, 

შესაბამისი სახელმწიფო ორგანოს კანონმდებლობით გათვალისწინებული წესით 

მოთხოვნის/თანხმობის სააფუძველზე ან ჩვენი ინიციატივით, როცა აღნიშნული უფლება 

გამომდინარეობს მოქმედი კანონმდებლობიდან. ჩვენ, ასევე, ვიტოვებთ უფლებას, გავცეთ 

თქვენი ინფორმაცია შემდეგი მიზნებისათვის:  

• წინამდებარე პოლიტიკის დაცვა და განხორციელება;  

• ჩვენი ვებგვერდით სარგებლობის წესებისა და პირობების დაცვა და 

განხორციელება;  

• ვებგვერდის, მისი მომხმარებლების ან სხვათა უფლებების, საკუთრების ან 

უსაფრთხოების დაცვა. 

ინფორმაციის უსაფრთხოება 

ჩვენ განსაკუთრებული პასუხისმგებლობით ვეკიდებით უსაფრთხოების საკითხს და 

ვატარებთ არაერთ ზომას პირადი საიდენტიფიკაციო ინფორმაციის დასაცავად. 

თქვენი პირადი საიდენტიფიკაციო ინფორმაცია ჩვენს ვებგვერდზე ხელმისაწვდომია 

მხოლოდ თქვენი პაროლისა და ელექტრონული ფოსტის მისამართის მითითების 

შემთხვევაში. ეს პაროლი ჩვენთან შენახულია დაშიფრული ფორმით. ჩვენ გირჩევთ, რომ 

არავის გაანდოთ თქვენი პაროლი. გარდა ამისა, თქვენი პირადი საიდენტიფიკაციო 

ინფორმაცია ინახება დაცულ სერვერზე, რომელზეც მხოლოდ შესაბამის პერსონალს 

მიუწვდებათ ხელი. 

სამწუხაროდ, მონაცემთა ნებისმიერი გადაცემა ინტერნეტის ან უკაბელო ქსელის 

საშუალებით შეუძლებელია იყოს აბსოლუტურად და გარანტირებულად უსაფრთხო. ჩვენ 

ვატარებთ კომერციულად გონივრულ უსაფრთხოების ზომებს, რათა დავიცვათ მონაცემები 

და ასევე ვცდილობთ კავშირები დავამყაროთ მხოლოდ ისეთ ორგანიზაციებთან, 

რომლებიც იგივენაირად უდგებიან ამ საკითხს. თუმცა ჩვენ ვერ გავცემთ რაიმე გარანტიას 

ვებგვერდისათვის ან ვებგვერდიდან გადაცემული ინფორმაციის უსაფრთხოებაზე და არ 

ვაგებთ პასუხს მესამე მხარის ქმედებაზე, რომელმაც შეიძლება უნებართვოდ მიიღოს 

მსგავსი ინფორმაცია. 

თაღლითობის გამოვლენა 

თქვენი პერსონალური მონაცემები გვეხმარება დავადგინოთ, შესაძლოა თუ არა თქვენი 

ანგარიში/პროფილი გამოყენებულ იქნას თაღლითობის თუ ფულის გათეთრების 

მიზნებისათვის. ჩვენ მიერ თაღლითობის რისკის დაფიქსირების შემთხვევაში, უფლებას 

ვიტოვებთ, თქვენივე უსაფრთხოებისთვის დროებით შევაჩეროთ ტრანზაქციები ან უარი 

განვაცხადოთ შესაბამისი მომსახურების გაწევაზე. 

არასრულწლოვანი მომხმარებლები 

18 წლამდე არასრულწლოვან პირებს ეკრძალებათ კომპანიის ვებ-გვერდით სარგებლობა. 

ჩვენ განზრახ არ ვინახავთ ან ვაგროვებთ ინფორმაციას 18 წლამდე პირებისაგან. 

არასრულწლოვანთა პირადი ინფორმაციის დაცვა ჩვენთვის ძალიან მნიშვნელოვანია. 

შესაბამისად, თუ ჩვენ გავიგებთ, რომ მომხმარებელი არის 18 წლამდე ასაკის პირი, ჩვენ 

გავატარებთ შესაბამის ღონისძიებებს, რათა წავშალოთ ამ მომხმარებლის პირადი 

ინფორმაცია ჩვენი მონაცემთა ბაზიდან. სარგებლობთ რა ჩვენი ვებ-გვერდით თქვენ აქვე 

ადასტურებთ, რომ ხართ სულ მცირე 18 წლის. 

თქვენი უფლებები 

თქვენ უფლება გაქვთ: 

• მოითხოვოთ თქვენი პერსონალური მონაცემების გასწორება, განახლება, დამატება და 

შევსება თუ ისინი არასრულია, არაზუსტია, არ არის განახლებული;  

• მოითხოვოთ თქვენი პერსონალური მონაცემების დაბლოკვა, წაშლა ან განადგურება 

თუ მათი შეგროვება და დამუშავება განხორციელდა კანონის საწინააღმდეგოდ;  

• პერსონალურ მონაცემთა დამუშავებასთან დაკავშირებული პრეტენზიები 

დააფიქსიროთ პერსონალურ მონაცემთა დაცვის სამსახურში;  

• ნებისმიერ დროს უარი განაცხადოთ ან შეზღუდოთ ჩვენ მიერ თქვენი პერსონალური 

მონაცემების დამუშავება, რასთან დაკავშირებითაც უნდა გვაცნობოთ ელექტრონული 

ფოსტის მისამართზე. ჩვენ ვკისრულობთ ვალდებულებას, ამგვარი შეტყობინების 

მიღებიდან 5-10 სამუშაო დღის ვადაში შევწყვიტოთ მონაცემების დამუშავება, თუ 

ამგვარი დამუშავების გაგრძელების ვალდებულება ჩვენ კანონით არ გვაქვს 

დაკისრებული. ამასთან, თუ არ ისურვებთ პერსონალური ინფორმაციის გაცემას ან 

მოითხოვთ ინფორმაციის დამუშავების შეწყვეტას, შესაძლოა, შეფერხდეს ან 

შეუძლებელი გახდეს ჩვენ მიერ თქვენ წინაშე ნაკისრი ვალდებულებების შესრულება, 

მათ შორის თქვენს მიერ ანგარიშის/პროფილის გამოყენება ან შესაბამისი 

მომსახურებების მიღება.  

• უარი განაცხადოთ ავტომატური საშუალებით გადაწყვეტილების მიღების პროცესში 

თქვენი მონაცემების გამოყენებაზე (მათ შორის პროფაილინგზე), რასთან 

დაკავშირებითაც წერილობით უნდა გვაცნობოთ შემდეგი ელექტრონული ფოსტის 

მისამართზე info@capital.ge ჩვენ ვკისრულობთ ვალდებულებას, თქვენი შეტყობინების 

მიღებიდან 10 სამუშაო დღის ვადაში შევწყვიტოთ მონაცემების ამგვარი დამუშავება; 

კონფიდენციალობის პოლიტიკასთან, ჩვენს საერთო უფლება-მოვალეობებთან ან ჩვენ 

მიერ თქვენი მონაცემების დამუშავებასთან დაკავშირებით არსებული შეკითხვების 

შემთხვევაში, გთხოვთ დაგვიკავშირდეთ შემდეგი საკომუნიკაციო არხის გამოყენებით: 

ელ-ფოსტის მისამართი: info@capital.ge. 

• თუ თქვენ ხართ ჩვენი ვებ-გვერდის მომხმარებელი და გსურთ წერილობითი 

შეტყობინებით უარი განაცხადოთ ან შეზღუდოთ ჩვენ მიერ თქვენი პერსონალური 

მონაცემების დამუშავება, შეტყობინებაში მიუთითეთ დეტალური ინფორმაცია თუ 

კომპანიის რომელ ვებ-გვერდზე რომელ პერსონალური მონაცემის დამუშავებაზე 

აცხადებთ უარს ან/და რა სახით გსურთ ინფორმაციის დამუშავების შეზღუდვა. თუ თქვენ 

ხართ ჩვენი სხვადასხვა ვებ-გვერდის მომხმარებელი, თქვენ შეგიძლიათ მოითხოვოთ 

თქვენი მომხმარებლის ანგარიშის/პროფილის გაუქმება კომპანიის წესებისა და 

პირობებით (ანგარიშის/პროფილის დახურვის პროცედურა) განსაზღვრული წესის 

დაცვით. 

 

რამდენ ხანს ვინახავთ პერსონალურ ინფორმაციას? 

კომპანია თავისი კლიენტების პირად მონაცემებს ინახავს მისთვის მომსახურების გაწევის 

მთელი პერიოდის განმავლობაში, აგრეთვე, მომსახურების დასრულების შემდეგ 6 წლის 

ვადით შემდეგი მიზეზების გამო: 

   ● კითხვებსა და საჩივრებზე პასუხის გასაცემად; 

   ● იმის დასამტკიცებლად, რომ ჩვენ სამართლიანად მოგექეცით; 

   ● შესაბამისი რეგულაციების/წესების დაცვით აღრიცხვის წარმოების მიზნით; 

   ● კანონმდებლობით განსაზღვრული ვალდებულებების შესასრულებლად. 

 

ინფორმაციას იმ პირების შესახებ, რომლებმაც გაიარეს რეგისტრაცია თუმცა არ გახდნენ 

კლიენტები, კომპანია ამუშავებს და ინახავს მისი მიღებიდან 3 წლის განმავლობაში. 

 

ვებ-გვერდის ვიზიტორებისგან, რომლებიც არ წარმოადგენენ კომპანიის კლიენტებს, 

მოპოვებული ინფორმაციის შენახვა ხდება მისი მიღებიდან 30 კალენდარული დღის 

განმავლობაში. 

 

თუ ფიქრობთ, რომ ჩვენთან შენახული თქვენი ნებისმიერი მონაცემი არასწორი ან 

არასრულია, გთხოვთ დაგვიკავშირდით თქვენი ეჭვების დასაფიქსირებლად. ჩვენ ყველა 

გონივრულ ზომას მივიღებთ, რომ შევამოწმოთ და გამოვასწოროთ ეს ხარვეზი. თქვენ 

უფლება გაქვთ, არ დაეთანხმოთ ჩვენ მიერ თქვენი პირადი მონაცემების გამოყენებას ან 

მოითხოვოთ მათი წაშლა, ამოღება ან გამოყენების შეწყვეტა, თუ ჩვენ არ გვაქვს მათი 

შენახვის საკანონმდებლო საფუძველი. დაგვიკავშირდით, თუ არ ეთანხმებით ჩვენ მიერ 

თქვენი მონაცემების გამოყენებას, თუ გაქვთ შეკითხვები ან თუ გნებავთ თქვენი 

მონაცემების გაუქმება ან გამოყენების შეზღუდვა. 

ცვლილებები პოლიტიკაში 

ჩვენ ვიტოვებთ უფლებას, ნებისმიერ დროს შევცვალოთ წინამდებარე 

პოლიტიკა.  პოლიტიკაში განხორციელებული ნებისმიერი ცვლილება დაუყოვნებლივ 

გამოქვეყნდება პერსონალურ მონაცემთა დაცვის პოლიტიკის გვერდზე და სხვა ისეთ 

ადგილებში, რომლებიც, ჩვენი აზრით, უზრუნველყოფს თქვენს საქმის კურსში ყოფნას 

იმასთან დაკავშირებით, თუ რა სახის ინფორმაციას შევაგროვებთ, როგორ გამოვიყენებთ 

და რა დროს გავამჟღავნებთ მას (კანონით გათვალისწინებულ შემთხვევებში). ამასთან, 

კონფიდენციალობის პოლიტიკაში შეტანილი ნებისმიერი მნიშვნელოვანი ცვლილების 

შესახებ გეცნობებათ ელექტრონული ფოსტის ან ჩვენს მთავარ გვერდზე შესაბამისი 

შეტყობინების გამოქვეყნების გზით. თქვენი ვალდებულებაა, პერიოდულად შეამოწმოთ 

წინამდებარე პოლიტიკა. 


